
Minsan, ayaw mo nang damhin ang bigat,
ang pagod na sa puso’y kumakagat.
Akala mo’y manhid ka na sa lungkot,

at paulit-ulit na kirot

ng bawat pagsubok na walang luwag.

Ganoon pa rin—kahit sigaw ay buo,
ang alon ay tuloy sa pagdaloy nito.
Sumasamo’t humahampas sa damdamin,
binubura ang pag-asang kay hirap kunin

kahit anong ulit at gigil.

Sa bawat araw na ikaw ay gigising,
tanong mo sa sarili’y:
"Hanggang kailan pa ang ganitong gising?"
Habang ang alon ay muling nananabik,

na ikaw ay igupo nang walang patid.

Ngunit patuloy ka pa rin sa pagtindig,
umaasa sa alon na may dalang pag-ibig.
Baka sa hampas ay may lihim na lunas,

baka sa agos ay may bagong bukas,

na sa puso mo’y muling magpapaliglig.

Mananatili ka, hindi dahil sa lakas,

kundi sa pangakong bukas ay mas maliwanag.

Baka bukas, marunong nang magbilang ang mg
marunong nang bumasa at bumuo ng pangarap,

at sa bawat alon, may batang di na malulunod sa hirap.

